
Tillaga að breytingu á Aðalskipulagi Garðabæjar 2016-2030 vegna 
stígakerfis í upplandi Garðabæjar. 

Rýni Kópavogs með hliðsjón af breytingum á umferð -Elliðavatnsvegi breytt úr ,,önnur 
umferð“ í tengibraut vestan Vífilsstaðavatns.  

Dags. 10. maí 2023    málsnúmer ONE: 23031532

Minnisblað – efni

      Efnisyfirlit

A. Málefni, aðdragandi
B. Athugun á Elliðavatnsvegi. Útdráttur úr minnisblaði Eflu drögum dags. 14.3.2022
C. Umsögn skipulagsdeildar Umhverfissviðs Kópavogs

Fylgiskjal 1: Minnisblað, VSÓ, dags. 09.05.2023. Áhrif skipulagsbreytinga í Garðabæ á umferð í Kópavogi. Breytingar á skipulagi 
Elliðavatnsvegar, 4 bls.

Fylgiskjal 2: Minnisblað Eflu, drög, dags. 14.03.2022, um skoðun á Elliðavatnsvegi í gegnum Vífilsstaðahraun frá Urriðaholti að 
Vífilsstöðum, 10 bls.

A. Málefni, aðdragandi

Tillaga Garðabæjar um breytingu á aðalskipulagi - til umsagnar
Borist hefur erindi frá Arinbirni Vilhjálmssyni, skipulagsstjóra Garðabæjar, dags. 14. mars 2023 þar sem óskað er 
eftir umsögn Kópavogsbæjar um tillögu að breytingu á Aðalskipulagi Garðabæjar 2016-2030 vegna stígakerfis í 
upplandi Garðabæjar. Tillögunni fylgja uppdrættir í mkv. 1:10.000 og greinargerð dags. 27. okt. 2022.
Í breytingunni felst endurskoðun á reiðleiðum og stígum til samræmis við deiliskipulagstillögur og 
friðlýsingartillögu sem kynntar eru samhliða. 
Svæðið sem breytingin nær til er allt svæði í upplandinu sem er sunnan Elliðavatnsvegar (norðan 
Vífilsstaðavatns), sunnan Vífilsstaða, austan Reykjanesbrautar, norðan og austan Urriðaholts og sunnan 
Flóttamannavegar að bæjarmörkum í Hafnarfirði. Syðsti hluti friðlýsta svæðisins er ekki sýndur á breytingablaði 
enda eru mörk þess nánast þau sömu og mörk hverfisverndarsvæðis. 

Um Flóttamannaveg. Í greinargerð tillögunnar grein „1.1 Flóttamannavegur“ kemur fram að breyta á 
Flóttamannavegi úr ,,aðrir vegir “ í tengibraut m.a. af því að vegurinn tekur við vaxandi umferð sbr. eftirfarandi:

                                 

                             

Umfjöllun í nefndum og ráðum í Kópavogi 
Skipulagsráð - 140 (3.4.2023) - Tillaga að breytingu á Aðalskipulagi Garðabæjar 2016-2030 vegna stígakerfis í upplandi Garðabæjar
3.4.2023 00:00:00

12. 23031532 - Tillaga að breytingu á Aðalskipulagi Garðabæjar 2016-2030 vegna stígakerfis í upplandi Garðabæjar

„Lagt fram erindi Arinbjarnar Vilhjálmssonar, skipulagsstjóra Garðabæjar, dags. 14. mars 2023 þar sem óskað er eftir umsögn 
Kópavogsbæjar um tillögu að breytingu á Aðalskipulagi Garðabæjar 2016-2030 vegna stígakerfis í upplandi Garðabæjar. Í breytingunni felst 
endurskoðun á reiðleiðum og stígum til samræmis við deiliskipulagstillögur og friðlýsingartillögu sem kynntar eru samhliða.
Uppdrættir í mkv. 1:10.000 ásamt greinargerð dags. 27. október 2022.“
Bókun: „Lagt fram. Skipulagsráð gerir ekki athugasemdir við framlagða tillögu að breytingu á Aðalskiplagi Garðabæjar.“

Umhverfis- og samgöngunefnd - 163 (18.4.2023) - Tillaga að breytingu á Aðalskipulagi Garðabæjar 2016-2030 vegna stígakerfis í upplandi 
Garðabæjar
18.4.2023 00:00:00
„Lagt fram erindi Arinbjarnar Vilhjálmssonar, skipulagsstjóra Garðabæjar, dags. 14. mars 2023 þar sem óskað er eftir umsögn 
Kópavogsbæjar um tillögu að breytingu á Aðalskipulagi Garðabæjar 2016-2030 vegna stígakerfis í upplandi Garðabæjar. Í breytingunn felst 
endurskoðun á reiðleiðum og stúigum til samræmis við deiliskipulagstillögur og friðlýsingartillögu sem kynntar eru samhliða. Erindið var 
kynnt fyrir skipulagsráði Kópavogs 3. mars 2023 þar sem ekki voru gerðar athugasemdir við framlagða tillögu. Auður D. Kristinsdóttir 
skipulagsfulltrúi kynnir.“
Bókun: „Umhverfis- og samgöngunefnd óskar eftir frekari gögnum varðandi umferðargreiningar og áhrif á umferð til og frá Vatnsendavegi 
ásamt þeim umhverfisáhrifum sem breytingar á nýtingu vegarins gætu haft í för með sér.“

Á fundi bæjarráðs nr. 3125 þann 13. apríl 2023
Bókun: „Bæjarráð samþykkir með fimm atkvæðum að vísa máli nr.12 í fundargerð skipulagsráðs til frekari rýni skipulagsdeildar.“

B. Athugun á Elliðavatnsvegi. Útdráttur úr minnisblaði Eflu, drögum dags. 14.3.2022. Gögn 
með tillögu Garðabæjar.  

Kallað eftir frekari gögnum. 18. apríl 2023. F.h. skipulagsfulltrúa Kópavogs var kallað eftir frekari gögnum, frá 
Garðabæ, um umferð á ,,Flóttamannavegi“, breytingar á umferð og möguleg áhrif á umferð í Kópavogi. 
19. apríl 2023. Minnisblað berst frá skipulagsstjóra Garðabæjar sbr: Minnisblað Eflu, drög dags. 14.03.2022 
„Verkheiti: Vífilsstaðahraun – skoðun á Elliðavatnsvegi“ um skoðun, umferðaröryggi og hlutverk 
Elliðavatnsvegar (10. bls).  

Úr minnisblaði Eflu, drögum, dags. 14.03.2022, um skoðun á Elliðavatnsvegi í gegnum Vífilsstaðahraun frá 
Urriðaholti að Vífilsstöðum.

    
Inngangur 
Garðabær hefur óskað eftir skoðun á legu 
Elliðavatnsvegar í gegnum Vífilsstaðahraun 
ásamt mati á umferðaröryggi og hlutverki 
hans frá Urriðaholti að Vífilsstöðum. Vegurinn 
yrði metinn m.t.t. 30 og 50 km/klst. leyfilegan 
hámarkshraða. Meta hvort heppilegt væri að 
setja nýja legu í veginn við Maríuhella á um 
550 m kafla og halda leyfilegum hámarkshraða 
í 50km/klst. Í minnisblaðinu er tillagan skoðuð 
og borin saman við lagfærða núverandi legu 
vegar þar sem hámarkshraði er lækkaður í 30 
km/klst. Til skoðunar er um 2,2 km langur kafli 
á Elliðavatnsvegi, sjá mynd 1   

FYRRI TILLAGA. Tillaga um halda núverandi legu miðað við leyfilegan 
hámarkshraða 30 km/klst

SEINNI TILLAGA. Tillaga að legu miðað við leyfilegan hámarkshraða 50 
km/klst

  Samantekt í minnisblaði Eflu

Samantekt með hliðsjón af minnisblaði Eflu 

Umferðarmagn. 

Fram kemur í samantekt Eflu að skv. þeirra mati þarf að umræddur hluti Elliðavatnsvegar milli Urriðaholtsstrætis og 
Vífilsstaðavegar að geta annað allt að 7.000 – 10.000 ökutækjum á sólarhring í framtíðinni. 

MYND 3
Umferðartalningar frá 2019 sýndu að 
umferð um Elliðavatnsveg við 
Vífilsstaðaveg er rétt rúmlega 2.000 
ökutæki á sólarhring. Talning var 
framkvæmd í janúnar 2019 og gera má 
ráð fyrir að umferðarmagn hafi lítið 
breyst síðan þá. 

MYND 4
Til vinstri - áætluð heildarumferð miðað við fullbyggðan rammahluta aðalskipulags 
Vífilsstaðalands. Til hægri – áætluð heildarumferð miðað við fullbyggt Urriðaholt. 

Með tilliti til uppbyggingar í Vífilsstaðalandi og þeirri umferð sem þar mun skapast, 
má gera ráð fyrir að umferð sem í framtíðinni muni leita inn á Elliðavatnsveg geti 
orðið 6.500 ökutæki (sjá mynd 4 til vinstri). 
Auk þess er í Urriðaholti gert ráð fyrir að mögulega verði opnað fyrir tengingar inn á 
Elliðavatnsveg. Með tillti til uppbyggingar er gert ráð fyrir að um 3.400 ökutæki mini 
leita inn og út úr hverfinu um þær tengingar. Má gera ráð fyrir að meiri hluti þeirra 
muni leita til norðurs frekar en til suðurs (sjá mynd 4).

C. Umsögn skipulagsdeildar Umhverfissviðs Kópavogs

Skipulagsfulltrúi óskaði eftir rýni VSÓ ráðgjafar (sjá fylgiskjal 1) á tillögu Garðabæjar varðandi breytingar á 
Flóttamannavegi m.a.  „annar vegur“ í tengibraut og með vísan til minnisblaðs Eflu (sjá fylgiskjal 2) drög, 
dags. 14.03.2022, um skoðun á Elliðavatnsvegi í gegnum Vífilsstaðahraun frá Urriðaholti að Vífilsstöðum).

Eftirfarandi er niðurstaða VSÓ sbr. minnisblað VSÓ RÁÐGJAFAR dags. 09.05.2023. „Áhrif skipulagsbreytinga 
Garðabæjar á umferð í Kópavogi. Breytingar á skipulagi Elliðavatnsvegar (sjá fylgiskjal 1). 

   Niðurstaða í minnisblaði VSÓ

 

Umsögn – niðurstaða

Áhrif skipulagsbreytinga. Með hliðsjón af tillögu Garðabæjar um breytingu á aðalskipulagi, minnisblaði Eflu 
(fylgiskjal 2) og minnisblaði VSÓ (fylgiskjal 1) er ljóst að umferð um Flóttamannaveg mun aukast 
töluvert/mikið samanber m.a.
- talningu 2019 og áætlun um fjölgun bíla í minnisblaði Eflu (liður B hér að framan og fylgiskjal 2) er 

ljóst að umferð í Kópavogi þ.e. á „tengibraut“ frá Vífilsstöðum að Kjóavöllum og Heimsenda í Kópavog 
eykst úr 4.500 ökutækjum (skv.  talningu árið 2019, mynd 3) í 8.400 ökutæki (skv. áætlun sbr. mynd 4) 
miðað við fullbyggt Vífilsstaðaland (mynd 4, vinstri) og enn meir eða 8.400+ miðað við fullbyggt 
Urriðaholt (mynd 4, hægri)

- rýni VSÓ ráðgjafar í minnisblaði (fylgiskjali 1) um möguleg áhrif skipulagsbreytinga á Flóttamannavegi 
(sjá niðurstöðu ofar)

- gera má ráð fyrir að svæði sunnan/suðaustan Flóttamannavegar verði mikið notað til útivistar og 
mikilvægt að auðvelda og tryggja gott aðgengi og umferðaröryggi fyrir gangandi og hjólandi auk 
bílaumferðar

Flóttamannavegur – umsögn. Varðandi tillögu að breytingu á Elliðavatnsvegi/Flóttamannavegi er lagt til að 
við útfærslu vegarins sem tengibrautar verði lögð áhersla á að samhliða bílaumferð verði gert ráð fyrir 
hjólandi og gangandi meðfram veginum og þverunum yfir veginn á völdum stöðum í tengslum við 
stígatengingar. Hönnun og útfærsla vegarins geri ekki ráð fyrir meira en 50 km/klst og breikkun vegar verði 
takmörkuð. 

Tillaga Garðabæjar að breytingu á aðalskipulagi. Með vísan til ofangreindra ábendinga er að öðru leyti ekki 
gerð athugasemd við tillögu Garðabæjar að breytingu á aðalskipulagi. 

Fylgiskjal 1: Minnisblað, VSÓ, dags. 09.05.2023. Áhrif skipulagsbreytinga Garðabæjar á umferð í Kópavog. 
Breytingar á skipulagi Elliðavatnsvegar, 4 bls.

Fylgiskjal 2: Minnisblað Eflu, drög, dags. 14.03.2022, um skoðun á Elliðavatnsvegi í gegnum Vífilsstaðahraun frá 
Urriðaholti að Vífilsstöðum, 10 bls. 

Fylgiskjal 2: Minnisblað Eflu, drög, dags. 14.03.2022, um skoðun á Elliðavatnsvegi í gegnum Vífilsstaðahraun frá Urriðaholti að Vífilsstöðum, 
10 bls. 

Fylgiskjal 2: Minnisblað Eflu, drög, dags. 14.03.2022, um skoðun á Elliðavatnsvegi í gegnum Vífilsstaðahraun frá Urriðaholti að Vífilsstöðum, 
10 bls. 

